
REPUBLIKA E KOSOVES/REPUBLIKA KOSOVA

GJYKATA THEMELORE GJAKOVE - DEGA E GJYKATES MALISHEVE

Numri i [éndés: 2021:214988

Daté: 21.03.2024

Numri i dokumentit: 05487903
C.nr.863/21

GJYKATA THEMELORE GJAKOVE - DEGA NE MALISHEVE / Departamenti i
Pérgjithshém - Divizioni Civil, gjyqtarja Hatixhe Begaj, me bashképunétorin profesional Liman
Javori, né ¢éshtjen juridike té paditéses L. B., nga fshatin D., Komuna e Malishevés, té cilén e
pérfagéson avokat Nuhi Krasnigi nga Malisheva, sipas autorizimit né shkresat e l1éndés, kundér
té paditurés Komuna e Malishevés — Drejtoria Komunale e Arsimit, pér shkak té kompensimit
té shpenzimeve té ushgimit né puné - shujtave ditore, vlera e kontestit 754.00 €, jashté shqyrtimit
me daté 21.03.2024 merr kété:

AKTGIYKIM
PA SHQYRTIM KRYESOR TE CESHTJES

I. APROVOHET né térési si e bazuar kérkesépadia e paditéses L. B., nga fshatin D., Komuna
e Malishevés.

II. OBLIGOHET e paditura Komuna e Malishevés - Drejtoria Komunale pér Arsim, gé né
emér té kompensimit pér ushqgim gjaté punés - shujtave ditore, paditéses L. B. t’ia kompensojé
shumén né lartési té pérgjithshme prej 754,00 euro, pér 377 dité nga 2 (dy) euro pér secilén
dité té prezencés né puné, pér vitin 2020 (periudhén 14.03.2020 deri me 18.04.2020), pér vitin
2021 (nga data 22.01.2021- 31.12.2021) dhe vitin 2022 (01.01.2022 — 20.11.2022).

Shumén e lartécekur, detyrohet e paditura qé paditéses té ia paguajé me kamaté ligjore prej 8%,
e cilado té filloi té llogaritet gé nga dita e marrjes sé aktgjykimit dt.21.03.2024, e deri né pagesén
pérfundimtare, té gjitha kéto né afat prej 7 ditésh, pas pranimit té kétij aktgjykimi, nén kércénim
té pérmbarimit té dhunshém.

Il. DETYROHET e paditura Komuna e Malishevés - Drejtoria Komunale pér Arsim gé
paditéses t’ia kompensojé shpenzimet e procedurés né shumén prej 124.00 euro, né afat prej 7
ditésh nga pranimi i kétij aktgjykimi, nén kércénimin e pérmbarimit té detyrueshém.

Arsyetim

Paditésja L. B., nga fshatin D.,, Komuna e Malishevés, té cilén e pérfagéson av. Nuhi Krasniqi,
nga Malisheva, prané késaj gjykate ka parashtruar padi me dt.18.08.2021, kundér té paditurés
Komuna e Malishevés — Drejtoria Komunale e Arsimit, me bazé juridike kompensim pér shujtat
ditore té paraparé me Kontratén Kolektive té Arsimit né Kosové nenin 35 pika 7 e datés
22.01.2021 té gjitha kéto me kamaté prej 8 % nga dita e nxjerrjes sé aktgjykimit e deri né
realizimin e borxhit, duke kérkuar shpenzimet e procedurés.

Me dt.06.07.2022 paditésja pérmes té autorizuarit té tij av. Nuhi Krasniqi ka béré precizimin e
kérkesépadisé, duke deklaruar gé paditésja kérkon té paguhet né emér té shujtave ditore, pér vitin
2020 pér 74 dité pune, pér vitin 2021 pér 189 dité pune, pér vitin 2022 pér 114 dité pune
(gjithésej pér 377 dite pune), né shumén e pérgjithshme prej 754.00 euro, sipas vértetimit me
nr.673/22 t& datés 20.06.2022, t& 1€shuara nga SHFMU Visar Krasniqi”, né fshatin Drenoc,
Komuna e Malishevés.

E paditura pérmes pérgjigjes sé saj né padi ndér té tjera ka theksuar se Komuna e Malishevés, e
konteston vlerén e borxhit lidhur me keté ¢éshtje, pasi gé kontrata kolektive e arsimit e lidhur né
mes té SBASHK dhe MASHT éshté shképutur nga MASHT dhe kjo kontraté kolektive tani nuk
éshté né fuqi pasi gé palét té cilét e kané nénshkruar keté kontrate nuk kané pasur legjitimitet gé
ta nénshkruajné keté kontraté dhe i ka munguar baza ligjore pér nénshkrimin e saj, e gjithé kjo
bazuar né njoftimin qé ka béré MASHT pér SBASHK me datén 21.11.2022, pér shképutjen e
késaj kontrate, po ashtu MAPL ka béré njoftim pér kryetaret e Komunave me datén 22.11.2022,
pér shképutjen e késaj kontrate nga MASHT pér mungesé té bazés ligjore té késaj kontrate
kolektive, kjo kontraté tani nuk éshté né fuqi, pasi éshté shképutur nga MASHT dhe ka gené e
lidhur nga kjo Ministri, Komuna e Malishevés — DKA, e lidhur me keté ¢éshtje kontestuese nuk
kané legjitimitet té palés aktive né keté proceduré, por keté legjitimitet tani e ka MASHT, i
propozojmé Gjykatés Themelore Gjakové Dega Malishevé gé ta refuzon padiné e paditésve si té
pa bazuar ose kjo ¢éshtje kontestuese té zhvillohet ndaj Qeverisé sé Republikés sé Kosovés —
MASHT.

Gjykata pas shqyrtimit té padisé, provave qé gjenden né shkresat e léndés, si dhe
pérgjigjes né padi té paragitur nga ana e té paditurés, né kuptim té nenit 8 lidhur me nenin 152
té LPK-sé, gjeti se kérkesépadia e paditésit &shté e themelté, andaj pa shqyrtim té ¢éshtjes, e
aprovoi kérkesépadiné si né dispozitiv té kétij aktgjykimi.

Themelésia e kérkesépadisé del nga provat té cilat gjenden né shkresat e 1éndés, konkretisht nga
shkresa e dt.16.09.2020, lista e pagave, kérkesa pér kompensimin e shujtave drejtuar Komunés
sé Malishevés DKAE e pranuar me dt.11.08.2021 me nr.11/1618, refuzimi i kérkesés pér
kompensimin e shujtave ditore nga Drejtoria pér Arsim dhe Edukim Komuna e Malishevés e dt.
13.08.2021 me nr.11/1625, pérmes té cilave u vértetua fakti se paditésja éshté né marrédhénie
pune tek e paditura si mésimdhénése né kété shkollé, ndérsa nga vértetimi me nr.prot.673/22 i
datés 20.06.2022, pér paditésen L. B., té léshuar nga Shkolla Fillore ¢ Mesme e Ulét “Visar
Krasniqi” fshati D., Komuna e Malishevés, vértetohet vijueshméria né puné e paditéses prej vitit
2020, vitit 2021 si dhe vitin 2022, periudhé kjo pér té cilén paditésja e lartcekur kérkon
kompensimin e shujtave té ushgimit pér 377 dité pune, se paditésja ka kéto dité pune u vértetua
pérmes vértetimit té lartécekur, e té cilave prova gjykata ia fali besimin e ploté duke u bazuar
edhe né nenin 329.1, t& LPK-s&, né té cilin pércaktohet qé “Shkresa té cilén e ka hartuar né
formén e caktuar organi shtetéror brenda kufijve té kompetencés sé vet, si dhe shkresa té cilén
né formé té tillé e ka hartuar ndérmarrja apo organizata tjetér né ushtrimin e autorizimeve
publike gé i jané besuar me ligj (dokumenti publik), provon saktésiné e asaj qé konfirmohet apo
caktohet né té”, pasi jané 1€shuar nga institucionet arsimore té sé paditurés.

Né bazé té provave té sipérpérmendura, gjykata vleréson se nuk éshté kontestuese se
paditésja éshté né marrédhénie pune tek e paditura né puné dhe detyra té punés edukatore me
parashkollor né Shkollén Fillore t&¢ Mesme t€ Ulét “Visar Krasniqi” né fshatin D., Komuna e
Malishevés, ndérsa kontestues mes paléve ndérgjygése rezulton té jeté e drejta né kompensimin
né emér té kompensimit té shujtave ditore.

Sipas nenit 35 par.7 dhe 9 té Kontratés Kolektive e Arsimit té Kosovés, e datés 18.04.2017 dhe
té datés 22.01.2021, éshté paraparé se: 35.7 “Té punésuarve, u sigurohet kompensimi pér ushgim
gjaté punés pér ditét e pranisé né puné, vlera e kompensimit té shpenzimit té€ ushgimit né puné
pér njé dité pune éshté 2 (dy) euro pér té punésuarit gé kané marrédhénie e punés primare né
institucionet arsimore. Punédhénési i cili ka té rregulluar ushgimin e té punésuarve pérmes
restaurantit a kuzhinés, ose né njé formé tjetér nuk ka obligim kompensimin pér ushqgim”. Sipas
dispozités né fjalé paditéses i takojné shpenzimet e ushgimit.

Gjykata konsideron se kjo kontraté éshté marréveshje e cila bazohet né Ligjin e Punés Nr.03/L-
212, neni 90 par. 5 e qé pércakton se “Marréveshja Kolektive vlen pér ata punédhénés dhe
punémarrés té cilét marrin pérsipér detyrimet e pércaktuara me Marréveshjen e tillé Kolektive ”,
e gé nénkupton detyrimin e punédhénésit pérkatésisht té paditurés pér kompensimin e ushgimit
pér ditét e pranisé né puné, e njéjta e nénshkruar nga Ministria e Arsimit dhe Sindikata e
Bashkuar e Arsimit, Shkencés dhe Teknologjisé gé prodhon efekt juridik pér punédhénésit gé
kané té punésuar, sepse té drejtat e tyre burojné nga kjo kontraté dhe e paditura éshté punédhénés
e paditéses prandaj detyrohet pér pérmbushjen e detyrimeve gé dalin nga kjo kontraté.

Njékohésisht, megenése u konstatua se paditésja éshté né marrédhénie pune tek e paditura dhe
pérkundér faktit se e paditura e ka kontestuar vlerén e borxhit sa i pérket kompensimit té mjeteve
né emér té shujtave ditore, megjithaté pér gjykatén té njéjtat jané té pa kontestueshme, dhe si té
tilla jané té besueshme dhe mbi bazén e provave té administruara, konsideron se jané plotésuar
kushtet pér dhénien e aktgjykimit pa shqyrtim té ¢éshtjes, sipas dispozités sé nenit 152 té LPK-
Sé né té cilén éshté pércaktuar se “Po gé se i padituri me ané té pérgjigjes né padi i ka pohuar
faktet vendimtare, pérkundrejt kontestimit té kérkesépadisé, gjykata mundet pa caktuar seance
gjygésore, té jep aktgjykim nése nuk ekzistojné pengesa té tjera pér dhénien e tij”, e gé né kété
rast e paditura pérmes pérgjegjés né padi nuk i ka kontestuar fare faktet vendimtare pérvecg qé
éshté e kontestuar e drejta e kompensimit té shujtave ditore si e pa bazuar né kontratén kolektive,
andaj gjykata duke interpretuar té njéjtén me dispozitat e nenit 396 parg.2 té LPK-sé, né té cilén
pércaktohet se “Po qé se i padituri e konteston kérkesépadiné, pérgjigia né padi duhet t’i
pérmbajé edhe faktet mbi té cilat i padituri i mbéshteté théniet e tij dhe provat me té cilat
provohen faktet e tilla”’, né ¢éshtjen konkrete juridike vleréson se paditura nuk i ka bashkangjitur
asnjé prové konkrete parashtresés sé pérgjigjes né padi, me té cilat do ti vértetonte pretendimet
e saj.

Gjykata shqyrtoi edhe pretendimet e té paditurés sa i pérket legjitimitetit té saj né proceduré,
gjykata pretendimet e tilla i konsideroi té pa bazuara ngase e paditura lidhur me kompensimin e
shujtave ditore obligohet né bazé té detyrimeve té cilat dalin nga Kontrata Kolektive,
nénshkruese e té cilés éshté Ministria e Arsimit, Shkencés dhe Teknologjisé, pérkatésisht né
nenin 2 par.1.1 té késaj kontrate lidhur me zbatimin e kétyre dispozitave pércaktohet se
“Dispozitat e késaj Kontrate Kolektive, jané té zbatueshme pér té gjithé té punésuarit né té gjitha
institucionet publike dhe private té Arsimit Parauniversitar (parashkollor, fillor, t&¢ mesém té ulté
dhe té mesém té larté, shkolla special e gendra té kompetencés) dhe institucionet e arsimit té
larté né mbaré territorin e Republikés sé Kosovés, té cilét jané anétaré té SBASHK-ut”, ndérsa
dispozitat e par.1.2 pércaktohet se “Dispozitat e késaj Kontrate Kolektive jané té zbatueshme pér
té gjithé punédhénésit né sektorin e Arsimit, (Komunat-DKA, KD té Universiteteve e
institucioneve té arsimit té larté, MASHT-in etj) né sektorin publik dhe institucionet edukativo-
arsimore private né mbareé territorin e Republikés sé Kosovés”, ndérsa sa i pérket pretendimeve
pér shképutjen e kontratés kolektive, pér gjykatén po ashtu té njéjtat jané té pa bazuara, ngase
paditésja sipas padisé kérkon realizimin e té drejtave gjaté periudhés né té cilén ishte né fuqi
Kontrata Kolektive.

Gjykata gjeti se kérkesépadia e paditéses éshté e bazuar dhe vendosi si né pikén | té dispozitivit
té Kkétij aktgjykimi, me arsyetimin se pér periudhén prej datés 14.03.2020 e deri me daté
18.04.2020 pra pér vitin 2020 paditésja ka gjithsejté 74 dité pune, pér vitin 2021 prej 22.01.2021
ka gjithsejé 189 dité pune, pér vitin 2022 deri kur éshté né fugi kontrata kolektive ka 114 dité
pune, e qé (74+189+114 rezulton té jené gjithésej 377 dite pune), andaj (377 x 2=774) té njéjtés
i takojné 774 euro né emér té shujtave ditore. Né rastin konkret gjykata gjeti se e paditura ka
pasur pér detyrim g€ paditéses t’ia paguaj shpenzimet e ushqimit (shujtave) n€ puné.

Pér kamatén gjykata ka vendosur duke u mbéshtetur né dispozitén e nenit 382 té LMD-sé dhe
Mendimit Juridike té Gjykatés Supreme té Kosovés pér kamatén nr.265/2020 té datés
01.12.2020, ku lartésia e kamatés vjetor éshté e definuar 8% deri né pagesén definitive, duke e
Ilogaritur nga dita e nxjerrjes sé aktgjykimit (daté 21.03.2024), kjo pasi gé sipas kérkesépadisé
éshté kérkuar kamata prej 8% nga dita e nxjerrjes sé aktgjykimit.

Vendimin qé pala e paditur ti barté shpenzimet e procedurés, gjykata e ka mbéshtetur né
dispozitat e nenit 449 dhe 452 té LPK-sé, lartésia e shpenzimeve i referohet shumés prej 104
euro pér pérpilim padie dhe pér taksé gjyqgésore né shumén prej 20 euro, duke u bazuar né
Rregulloren pér Tarifén e Odés sé Avokatéve numri tarifor 6.

Gjykata, vendosi si né€ dispozitiv t€ kétij aktgjykimi duke i’u referuar dispozités s€ nenit 152 te
LPK-s&, e né lidhje mé dispozitat e nenit 35 paragrafi 7 té Kontratés Kolektive t& Arsimit té datés
18.04.2017 dhe 22.01.2021, dhe dispozitave té nenit 245 par.1 dhe 2, neni 249 parg.1 dhe 2 té
LMD-seé.

GJYKATA THEMELORE NE GJAKOVE- DEGA NE MALISHEVE
Departamenti i Pérgjithshém-Divizioni Civil
C.nr.863/21 dt.21.03.2024

Gjyqtarja
Hatixhe Begaj

UDHEZIM JURIDIK: Kundér kétij aktgjykimi éshté e lejuar ankesa né afat prej 7
(shtaté) ditéve, nga dita e pranimit té kétij aktgjykimi. Ankesa paragitet népérmjet késaj gjykate,
pér Gjykatén e Apelit né Prishtiné.

